KOMENTE DHE REKOMANDIME 
MBI RAPORTIN E MONITORIMIT PËR 4 MUJORIN E PARË TË VITIT 2025 

PËR MINISTRINË E INFRASTRUKTURËS DHE ENERGJISË
I. Vlerësim i përgjithshëm i qëllimeve dhe objektivave të politikës si dhe performanca e  produkteve kryesore

Programet për të cilat kjo ministri ka administruar fondet për 4 mujorin e parë të vitit 2025, janë:

1. Programi “Planifikim, Menaxhim, Administrim”

2. Programi “Transporti Rrugor” 
3. Programi “Transporti Hekurudhor” 

4. Programi “Transporti Detar
5. Programi “Transporti Ajror”

6. Programi “Mbështetje për Rrjetet e Komunikacionit”

7. Programi “Furnizime me Ujë dhe Kanalizime”

8. Programi “Planifikimi Urban”

9. Programi “ Mbështetje për Energjinë ”

10. Programi “Mbështetje për Burimet Natyrore”

11. Programi “ Mbështetje për Industrinë” 
Performanca e treguesve buxhetorë për programet kryesore të Ministrisë së Infrastrukturës dhe Energjisë, paraqitet si më poshtë:

Në programin “Transporti Rrugor” sipas objektivave të përgjithshme të Strategjisë Sektoriale të Transportit dhe Planit të Veprimit, ka vijuar puna për zhvillimin më tej të sistemit kombëtar të transportit, përmirësimin e ndjeshëm të qëndrueshmërisë, ndërlidhjes, ndërveprimit dhe integrimin e tij me gjerë, me sistemin ndërkombëtar dhe evropian të transportit dhe rajonin si dhe mbulimin me financim dhe zgjerimin, rritjen e standarteve dhe mirëmbajtjen e rrjetit kombëtar të rrugëve, me synim krijimin e një transporti të qëndrueshëm. Në këtë kuadër, qëllimi i politikës së programit është:

· Të krijojë parakushtet për zhvillimin e sektorëve të tjerë të ekonomisë; 

· Të rrisë aksesin e mallrave dhe udhëtarëve në tregti dhe ofrimin e shërbimeve;

· Të kontribuojë në mënyrë të konsiderueshme në rritjen e përgjithshme dhe zhvillimin e ekonomisë;

· Rehabilitimin dhe mirëmbajtjen, për të ruajtur investimet e mëparshme në infrastrukturën rrugore.

Ky qëllim është realizuar nëpërmjet treguesit të performancës “Rritja e standarteve dhe mirëmbajtja e rrjetit kombëtar rrugor”, ku për 4 mujorin e parë të vitit 2025 janë administruar dhe mirëmbajtur 3,522 km rrugë nëpërmjet 52 kontratave të mirëmbajtjes, me kosto 459 milionë LEK apo 15% e fondeve të planifikuara për vitin 2025.

Për programin “Furnizimi me Ujë dhe Kanalizime”, për të mundësuar ofrimin e shërbimit me furnizim me ujë dhe kanalizime për të gjithë popullsinë me cilësi dhe sipas standarteve ndërkombëtare u realizuan shpenzime në rreth 18% e planit të rishikuar. Qëllimi i politikës së programit është realizuar nëpërmjet përmbushjes së objektivit i cili synon zgjerimin dhe përmirësimin e cilësisë së shërbimeve të sektorit të ujësjellës-kanalizimeve. 

Produktet që kanë kontribuar në realizimin e objektivit përgjatë 4 mujorit të parë të vitit 2025, paraqiten të renditura sa më poshtë:

· 86,118.75 ml ndërtim rrjet ujësjellësi dhe rikonstruksion rrjeti, me kosto faktike  2,2 miliard LEK.

· U realizua studim projektim për rrjet ujësjellës, rrjet kanalizimi dhe ITUN me kosto faktike 1.2 miliard LEK.

· 19,992 ml ndërtim rrjet kanalizimi dhe ITUN  dhe rikonstruksion rrjeti, me kosto faktike 227 milionë LEK.

Për programin “Mbështetje për Burimet Natyrore”, përgjatë 4 mujorit të parë të vitit 2025 është realizuar qëllimi i programit lidhur me realizimin e politikave të promovimit, mbikëqyrjes, monitorimit dhe transparencës në fushën e gjeologjisë, minierave, ambientit dhe ujërave. Në këtë kuadër:
· Janë përditësuar 580 të dhëna të lejeve minerare gjeohapsinore.

· U akorduan 46 leje për shfrytëzimin e burimeve minerare, metalore dhe jo metalore, me kosto faktike 3.6 milionë LEK.

· U realizua promovimi i minerave të rinj dhe kërkimeve teknologjike e mjedisore me kosto faktike 0.9 milionë LEK.

· U krye monitorimi i Fenomeneve të post shfrytezimit në minierat e mbyllura me kosto faktike 1.6 milionë LEK.

· U realizua studimi mbi zonimin minerar dhe hartimit të planit vjetor dhe 3-vjecar minerar, me një kosto faktike 1 milionë LEK.

· U realizua Raporti vjetor i gjëndjes mjedisore në industrinë minerare dhe metalurgji, me kosto faktike 1 milionë LEK.

· U realizua studimi mbi azhornimin gjeohapsinor të hapësirave që krijohen nga shfrytëzimi minerar nëntokësor, me kosto faktike 2.9 milionë LEK.

Në programin “Mbështetje për Energjinë” u realizuan fonde në masën 1 miliard LEK me qëllim krijimin e mbështetjen e sektorit energjitik për një zhvillim të qëndrueshëm të ekonomisë nëpërmjet garantimit dhe furnizimit me burime të sigurta energjitike me kosto minimale, në zbatim të programit/prioriteteve të qeverisë. Në këtë kuadër, synohet të rritet përdorimi i energjisë së rinovueshme në masën prej 42%. Projektet kyç të realizuara përgjatë 4 mujorit të parë të vitit 2025, përfshijnë:

· Kryerja e studimit mbi vlerësimin e efiçencës së përdorimit të burimeve energjitike hidrokarbure në sektorin e transportit referuar zhvillimeve teknologjike, shoqëruar me kosto faktike 0.2 milionë LEK për 4 mujorin e parë të vitit 2025.

II.
“Karakteristika kryesore të performancës së shpenzimeve”
Për 4 mujorin e parë të vitit 2025 situata në lidhje me realizimin e shpenzimeve të buxhetit, në nivel programi buxhetor paraqitet si më poshtë:
Tabela: Realizimi i shpenzimeve sipas programeve (në mijë lek)

Planifikimi, Menaxhimi dhe Administrimi 1,299,034 753,244 1% 754,441 1% 1,197 167,820 2% 22% 23% 22% 23%

Mbështetje per Energjinë 2,055,863 3,370,520 5% 3,371,070 5% 550 1,063,207 12% 32% 13% 32% 32% 13% 32%

Mbështetje për Burimet Natyrore 429,612 446,605 1% 447,857 1% 1,252 114,305 1% 26% 27% 22% 26% 26% 22%

Mbështetje për Industrinë 436,254 453,733 1% 453,882 1% 149 127,764 1% 28% 31% 16% 28% 31% 16%

Transporti Rrugor 42,056,324 33,485,144 45% 33,486,256 45% 1,112 4,031,580 46% 12% 17% 11% 12% 17% 11%

Transporti Detar 149,534 14,983,330 20% 14,983,454 20% 124 60,823 1% 0% 24% 0% 0% 24% 0%

Transporti Hekurudhor 2,570,971 6,080,202 8% 6,080,202 8% 0 453,037 5% 7% 31% 5% 7% 31% 5%

Transporti Ajror 32,228 27,550 0% 27,706 0% 156 11,153 0% 40% 44% 40% 43%

Mbështetje për rrjetet e komunikacionit 0 70,000 0% 70,000 0% 0 0 0% 0%

Planifikimi Urban  102,665 201,973 0% 202,044 0% 71 39,532 0% 20% 25% 14% 20% 25% 14%

Furnizimi me uje dhe kanalizime 13,115,147 14,160,080 19% 14,160,170 19% 90 2,693,751 31% 19% 10% 19% 19% 10% 19%

Gjithsej Shpenzime buxhetore  62,247,630 74,032,381 100% 74,037,081 100% 4,700 8,762,973 100% 12% 20% 11% 12% 20% 11%

Shpenzime nga te Ardhurat Jashte limitit  122,276 10,192

Totali Shpenzimeve te Ministrisë 62,369,906 8,773,165

EMËRTIMI

Periudha raportuese % e realizimit me Planin Fillestar

% e realizimit me Planin e 

Për sa më lartë rezulton se, për 4 mujorin e parë të vitit 2025, realizimi faktik për Ministrinë e Infrastrukturës dhe Energjisë është 8.7 miliard lekë apo rreth 12% kundrejt planit vjetor. MIE, paraqitet me një përqindje të ulët realizimi në krahasim me trendin normal të periudhës. 
Lidhur me strukturën e shpenzimeve për çdo program sipas ligjit të buxhetit për vitin 2025, planit të ndryshuar të buxhetit, si dhe realizimit për 47 mujorin e parë të vitit 2025, vërejm që pjesën më të madhe të shpenzimeve faktike dhe atyre të planifikuar për këtë ministri zihen nga programi “Transporti Rrugor” me rreth 46% ndaj fondeve totale të akorduara për MIE.
Buxheti vjetor fillestar i Ministrisë së Infrastrukturës dhe Energjisë përgjatë 4 mujorit të parë të vitit 2025, ka ndryshuar për shkak të akordimit të fondit të veçantë në zbatim të udhëzimit plotësues të Ministrit të Financave, nr. 2, datë 24.01.2025, “Për zbatimin e buxhetit të vitit 2025”.

Situata në lidhje me realizimin e shpenzimeve të buxhetit, sipas klasifikimit ekonomik paraqitet si më poshtë:
Tabela: Realizimi i shpenzimeve sipas klasifikimit ekonomik (në mijë lek)

Paga 1,368,317 1,712,191 2% 1,712,191 2% 0 501,443 6% 29% 29%

Sigurime Shoqërore 223,345 295,383 0% 295,383 0% 0 82,080 1% 28% 28%

Mallra dhe Shërbime të Tjera 4,730,783 3,712,249 5% 3,711,199 5% -1,050 562,011 6% 15% 15%

Subvencione 850,000 850,000 1% 850,000 1% 0 161,578 2% 19% 19%

Transferta Korente të Brendshme 0 0 0% 0 0% 0 0 0%

Transferta Korente të Huaja 42,079 46,000 0% 47,000 0% 1,000 21,762 0% 47% 46%

Trans per Buxh. Fam. & Individ 105,590 90,224 0% 94,974 0% 4,750 1,079 0% 1% 1%

Totali Shpenzime Korrente 7,320,114 6,706,047 9% 6,710,747 9% 4,700 1,329,953 15% 20% 20%

Shpenzime Kapitale me financim te 

brendshem

47,283,320 53,508,305 72% 53,508,305 72% 0 4,653,389 53% 9% 9%

Shpenzime Kapitale me financim te huaj 7,644,196 13,818,029 19% 13,818,029 19% 0 2,779,631 32% 20% 20%

Totali Shpenzime Kapitale 54,927,516 67,326,334 91% 67,326,334 91% 0 7,433,020 85% 11% 11%

Gjithsej  Shpenzime Buxhetore  62,247,630 74,032,381 100% 74,037,081 100% 4,700 8,762,973 100% 12% 12%

Shpenzime nga te Ardhurat Jashte limitit  122,276 10,192

                             Totali                                                              

(

Korrente + Kapitale + Shpenz.nga te ardh.jashte 

limti)

62,369,906 8,773,165

Numri i punonjësve 1,095 1,338 1,338 1,132

Për sa më lartë rezulton se, shpenzimet korrente paraqiten me një realizim prej 20% kundrejt planit vjetor. Shpenzimet për investime paraqiten me realizim rreth 11% të planit vjetor. Përqindja e relzimit për 4 mujorin e parë të vitit 2025 paraqitet e ulët. 
Shpenzimet kapitale zën peshën më të madhe të shpenzimeve të planifikuar si dhe faktike për MIE me rreth 85%. 
Ndërkohë sipas zërave, 
Shpenzimet e personelit paraqiten me realizim 29% ndaj planit vjetor, mosrealizimi i fondeve lidhet me vendet vakante në strukturë përgjatë 4 mujorit të parë të vitit 2025; zëri mallra dhe shërbime paraqitet me realizim 15% ndaj planit vjetor. Shpenzimet kapitale paraqiten me realizim 11% për 4 mujorin e parë të vitit 2025 pasi bëhet fjalë për projekte të reja, për të cilat po hartohen termat e referencës me qëllim vijimin e procesit të prokurimit.
Të ardhurat jashtë limitit të realizuara nga Ministria e Infrastrukturës dhe Energjisë për 4 mujorin e parë të vitit 2025, arrijnë në total vlerën 10 milion lekë dhe janë shpenzuar kryesisht për programin “Mbështetje për Energjinë”.
IV. Komente dhe rekomandime
· Vëmë në dukje se paraqitja e informacionit si dhe të dhënat e raportuara në raportin e monitorimit duhet të jetë në përputhje me përcaktimet e bëra në Udhëzimin nr. 14, datë 30.05.2023 “Për procedurat standarde të monitorimit të buxhetit në njësitë e Qeverisjes Qendrore”, specifikisht sipas formateve të përcaktuara në paragrafin 49, të  këtij udhëzimi. Vërejmë që të dhënat e raportuara në raportin e monitorimit të paraqitur, janë sipas formateve dhe anekseve të përcaktuara në këtë udhëzim.
· Vlerësojmë respektimin e afatit të paraqitjes së këtij raporti, të përcaktuar në udhëzimin nr. 14 datë 30.05.2023.
· Lidhur me përmbajtjen e relacionit shoqërues, është e nevojshme të paraqitet një analizë mbi:

· Performancën financiare të realizimit të shpenzimeve me qëllim paraqitjen e arsyeve të devijimeve nga plani.

· Performancën jofinanciare, ku duhet  të paraqitet informacion mbi realizimin e treguesve të performancës në nivel qëllimi dhe objektivi si dhe mbi nivelin e  realizimit faktik të produkteve për periudhën 4 mujore të vitit 2025. 

· Lidhur me përmirësimin e cilësisë së përmbajtjes së raportit të monitorimit rekomandojmë:
· Përcaktimin e njësisë matëse në kolonën përkatëse për treguesit e performancës në nivel qëllimi dhe objektivi. 
· Plotësimin e kolonës së treguesve faktikë me vlerën që është realizuar faktikisht për periudhën nëse janë të matshme për periudhën, për treguesit e performancës në nivel qëllimi dhe objektivi .
· Plotësimi i sasive faktike të produkteve për çdo program (edhe manualisht ne excel).
· Të saktësohen produktet të cilat rezultojnë të palidhur me objektivat e programit. 
V. Publikimi: 
Raporti i Monitorimit për 4 mujorin e parë të vitit 2025, është publikuar në faqen zyrtare të Ministrisë së Infrastrukturës dhe Energjisë.
Linku: https://www.infrastruktura.gov.al/raporte-3/
